
SAOPŠTENJE ZA JAVNOST
Konferencija o sigurnosti cestovne infrastrukture u Jugoistočnoj Evropi počinje sutra u Sarajevu 
SARAJEVO, 19. april/travanj 2011. godine – Druga „Konferencija o upravljanju cestovnom infrastrukturom s aspekta sigurnosti“ u Jugoistočnoj Evropi, čiji je cilj da se prepolovi broj saobraćajnih nesreća u regionu do 2020. godine, započet će sutra u Sarajevu. 
Konferenciju zajednički organiziraju Sekretarijat Vijeća za regionalnu saradnju (RCC), Udruženje konsultanata inženjera Bosne i Hercegovine (UKIBiH) i Ministarstvo komunikacija i prometa Bosne i Hercegovine. 
Na konferenciji će se raditi na definiranju aktivnosti potrebnih da se direktive o sigurnosti na cestama prenesu u nacionalne pravne okvire zemalja Jugoistočne Evrope, a naročito Direktiva 2008/96/EC o sigurnosti cestovne infrastrukture. Direktivnom su utvrđene procedure kojima se garantira visok stepen sigurnosti transevropske cestovne mreže i odnosi se na puteve u fazi planiranja, projektovanja i izgradnje, kao i one koji su u upotrebi.  
Prisutnima će se u uvodnom dijelu obratiti Rudo Vidović, ministar komunikacija i prometa Bosne i Hercegovine, Jelica Minić, zamjenica generalnog sekretara/šefica stručnog tima RCC-a, Ešref Gačanin, predsjednik UKIBiH, te Christophe Nicodeme, generalni direktor Evropske cestovne federacije.
Na sastanku će se okupiti 60 predstavnika ministarstava transporta i unutrašnjih poslova iz zemalja članica RCC-a iz Jugoistočne Evrope, regionalnih transportnih organizacija, kao i predstavnici akademskih krugova. 

Doprinos promociji sigurnosti na cestama kroz podršku provedbi relevantnih direktiva EU prepoznat je i u strategiji i programu rada Sekretarijata RCC-a za 2011-2013. godinu kao jedna od prioritetnih aktivnosti u sektoru transporta. 

Prva konferencija na ovu temu, koja je održana u aprilu/travnju 2010. godine u zajedničkoj organizaciji Sekretarijata Vijeća za regionalnu saradnju i UKIBiH, bila je prilika za kvalitetnu razmjenu znanja i iskustava u provedbi Direktive 2008/96/EC, a naznačeni su i mogući pristupi i poteškoće u njenoj primjeni. 

Pozivamo predstavnike medija da prisustvuju otvaranju Konferencije o upravljanju cestovnom infrastrukturom s aspekta sigurnosti u srijedu, 20. aprila/travnja 2011. godine, u 09:00 časova, u hotelu Holiday Inn (konferencijska sala Neretva), Zmaja od Bosne 4, 71000 Sarajevo, Bosna i Hercegovina.

Za više informacija kontaktirajte Dinku Živalj, glasnogovornicu Vijeća za regionalnu saradnju, tel: +387 33 561 700, fax: +387 33 561 725, mob: +387 62 341 881, e-mail: dinka.zivalj@rcc.int, web: www.rcc.int

